
shrI shAradA bhujangaprayAta stavanam

ஶ்ரீஶாரதா³பு⁴ஜங்க³ப்ரயாதஸ்தவநம்

॥ த³க்ஷிணாம்நாய ஶ்ரிங்கே³ரீ ஶ்ரீஶாரதா³பீடா²தி⁴பதி
ஶங்கராசார்ய ஜக³த்³கு³ருவர்யோ ஶ்ரீ ஸச்சிதா³நந்த³ ஶிவாபி⁴நவ
ந்ரு’ஸிம்ஹபா⁴ரதீ மஹாஸ்வாமிபி: ⁴ விரசிதம் ॥
ௐ ஸ்மிதோத்³தூ⁴தராகா நிஶாநாயகாயை கபோலப்ரபா⁴நிர்ஜிதாத³ர்ஶகாயை ।
ஸ்வநேத்ராவதூ⁴தாங்க³ஜாதத்⁴வஜாயை ஸரோஜோத்த²ஸத்யை நம: ஶாரதா³யை ॥
ப⁴வாம்போ³தி⁴பாரம் ந யந்த்யை ஸ்வப⁴க்தாந் விநாऽயாஸலேஶம் க்ரு’பாநௌகயைவ
।
ப⁴வாம்போ⁴ஜநேத்ராதி³ஸம்ஸேவிதாயை அஜஸ்ரம் ஹி குர்மோ நம: ஶாரதா³யை ॥
ஸுதா⁴கும்ப⁴முத்³ராவிராஜத்கராயை வ்யதா²ஶூந்யசித்தை:ஸதா³ ஸேவிதாயை ।
க்ருதா⁴காமலோபா⁴தி³நிர்வாபணாயை விதா⁴த்ரு’ப்ரியாயை நம: ஶாரதா³யை ॥
நதேஷ்டப்ரதா³நாய பூ⁴மிம் க³தாயை க³தேநாச்ச²ப³ர்ஹாபி⁴மாநம் ஹரந்த்யை ।
ஸ்மிதேநேந்து³ த³ர்பம் ச தோஷாம் வ்ரஜந்த்யை ஸுதேநேவ நம்ரைர்நம: ஶாரதா³யை
॥
நதாலீயதா³ரித்³ர்யது:³கா²பஹந்த்ர்யை ததா²பீ⁴திபூ⁴தாதி³பா³தா⁴ஹராயை ।
ப²ணீந்த்³ராப⁴வேண்யை கி³ரீந்த்³ரஸ்தநாயை விதா⁴த்ரு’ப்ரியாயை நம: ஶாரதா³யை ॥
ஸுதா⁴கும்ப⁴முத்³ராக்ஷமாலாவிராஜத் கராயை கராம்போ⁴ஜஸம்மர்தி³தாயை ।
ஸுராணாம் வராணாம் ஸதா³ மாநிநீநாம் முதா³ஸர்வதா³யை நம: ஶாரதா³யை ॥
ஸமஸ்தைஶ்ச வேதை:³ஸதா³கீ³தகீர்த்யை நிராஶாந்தரங்கா³ம்பு³ஜாத ஸ்தி²தாயை ।
புராராதி பத்³மாக்ஷ பத்³மோத்³ப⁴வாத்³யைர்முதா³ பூஜிதாயை நம: ஶாரதா³யை ॥
அவித்³யாபது³த்³தா⁴ர ப³த்³தா⁴த³ராயை ததா² பு³த்³தி⁴ ஸம்பத்ப்ரதா³நோத்ஸுகாயை
।
நதேப்⁴ய: கதா³சித்ஸ்வபாதா³ம்பு³ஜாதே விதே: ⁴ புண்யதத்யை நம: ஶாரதா³யை ॥
பதா³ம்போ⁴ஜநம்ராந் க்ரு’தேபீ⁴தபீ⁴தாந் த்³ருதம் ம்ரு’த்யுபீ⁴தேர்விமுக்தாந் விதா⁴தும் ।

ஸுதா⁴கும்ப⁴முத்³ராக்ஷமாலா கராயை த்³ருதம் பாயயித்வா யதா² த்ரு’ப்தி வாணீ ॥
மஹாந்தோ ஹி மஹ்யம் ஹ்ரு’த³ம்போ⁴ருஹாணி ப்ரமோதா³த்ஸமர்ப்யாஸதே
ஸௌக்²யபா⁴ஜ: ।
இதி க்²யாபநாயாநதாநாம் க்ரு’பாப்³தே⁴ ஸரோஜாந்யஸங்க்²யாநி த⁴த்ஸே கிமம்ப³ ॥
ஶரச்சந்த்³ரநீகாஶவஸ்த்ரேணவீதா கநத்³ப⁴ர்மயஷ்டேரஹங்கார பே⁴த்ரீ ।
கிரீடம் ஸதாடங்கமத்யந்தரம்யம் வஹந்தி ஹ்ரு’த³ப்³ஜே ஸ்பு²ரத்வம் ஸுமூர்தி: ॥
நிக்³ரு’ஹ்யாக்ஷவர்க³ம் தபோவாணி கர்தும் ந ஶக்நோமி யஸ்யாத³வஶ்யாக்ஷவர்க:³ ।
ததோ மய்யநாதே² த³யா பாரஶூந்யா விதே⁴யா விதா⁴த்ரு’ப்ரியே ஶாரதா³ம்ப³ ॥
விலோக்யாபி லோகோ ந த்ரு’ப்திம் ப்ரயாதி ப்ரஸந்நம்முகே²ந்து³ம் கலங்காதி³ஶூந்யம்
।
யதீ³யம் த்⁴ருவம் ப்ரத்யஹம் தாம் க்ரு’பாப்³தி⁴ம் ப⁴ஜே ஶாரதா³ம்பா³மஜஸ்ரம்மத³ம்பா³ம்
॥
புரா சந்த்³ரசூடோ³ த்⁴ரு’தாசார்யரூபோ கி³ரௌ ஶ‍்ரு’ங்க³பூர்வே ப்ரதிஷ்டா²ப்ய சக்ரே
।
ஸமாராத்⁴ய மோத³ம் யயௌ யாமபாரம் ப⁴ஜே ஶாரதா³ம்பா³மஜஸ்ரம்மத³ம்பா³ம் ॥
ப⁴வாம்போ³தி⁴பாரம் நயந்தீம் ஸ்வப⁴க்தாந் ப⁴வாம்போ⁴ஜநேத்ராஜஸம்பூஜ்யமாநாம் ।
ப⁴வத்³ப⁴வ்யபூ⁴தாக⁴ வித்⁴வம்ஸத³க்ஷாம் ப⁴ஜே ஶாரதா³ம்பா³மஜஸ்ரம்மத³ம்பா³ம் ॥
வராக த்வரா கா தவேஷ்டப்ரதா³நே கத²ம் புண்யஹீநாய துப்⁴யம் த³தா³நி ।
இதி த்வம் கி³ராம் தே³வி மா ப்³ரூஹி யஸ்மாத³கா⁴ரண்யதா³வாநலேதி ப்ரஸித்³தா⁴ ॥
ௐ ॥

